
Поддршка на граѓанските организации во рамките на проектот NAGE- Вмрежување и застапување за зелена економија
Договорен орган: Мрежа за рурален развој на СМ, Скопје, Северна Македонија 
Референтен број на Повикот: NAGE/2018/395-379/MK 

Краен рок за доставување на предлог-проекти: 1мај, 2020 до 23:59 часот
УПАТСТВА ЗА АПЛИКАНТИ ЗА ГРАНТ 
Упатството за апликанти за грант ги дефинира правилата за доставување, селекција и спроведување на проектите финансирани преку овој Повик и во согласност со правилата на Повикот EuropeAid/154870/DH/ACT/Multi во рамките на кој проектот NAGE - Вмрежување и застапување за зелена економија доби одобрение и финансирање од Европската унија во рамките на Програмата за граѓанско општество и медиуми 2016-2017 година.

Овие упатства се изработени со финансиска поддршка на Европската унија. Содржината на овие упатства е единствено одговорност на Мрежата за рурален развој на СМ и нужно не ги одразува ставовите на Европската унија.

ИСТОРИЈАТ 
Постигнување одржлив развој и зачувување и подобрување на животната средина и нејзината биолошка разновидност за да се обезбедат човековите права на здрав и продуктивен свет се некои од предизвиците со кои се соочуваат тековните економии. Постојните економии доведуваат до прекумерно искористување на природните ресурси, забрзана деградација на животната средина, зголемени климатски промени и нејзините неповолни ефекти. Ова е особено видливо во земјоделството и руралниот развој. Ако не се размислува за влијанието врз животната средина на руралната диверзификација и земјоделските активности предизвикува штета на природната и животната средина.
Препознавајќи ги сериозните последици од недостаток на дејствување за идните генерации, ЕУ со децении воведува стимулации за алтернативни модели кои се поволни за околината за да се постигне одржлив земјоделски и рурален развој. Во процесот на нивна интеграција во ЕУ, претпристапните земји, како што се земјите од Западен Балкан, се обврзаа да поминат процес на приближување и усвојување на политики за заштитата на животната средина и климатските промени. Затоа, националните програми за земјоделски и рурален развој кои се специфични за земјата, по примерот на Заедничката земјоделска политика (CAP) на ЕУ, треба да го рефлектираат проблемот со животната средина како интегрален сегмент на поддршката. Сепак, според посебните извештаи на ЕУ за напредокот на Западен Балкан, се забележува дека секоја од земјите се наоѓа на различно ниво на развој во однос на земјоделскиот и руралниот развој. Овие извештаи беа искористени од мрежите за рурален развој на земјите од Западен Балкан, кои дејствуваат заеднички преку Балканската мрежа за рурален развој (BRDN), за да креираат проект што ќе придонесе за:
1) интензивирање на размената на искуства и примери од најдобрите практики, за вклучување на руралното население, преку мали граѓански организации, во активности што ги практикуваат позитивните аспекти на измените во политиката на ЕУ, воведени со Заедничката земјоделска поолитика (CAP), поврзани со прашањата за заштита на животната средина и природата и
2) да работат поинтензивно со засегнатите страни и руралната заедница и заедно да се залагаат за поуспешно застапување како и да понудат решенија засновани на докази до  носителите на одлуки на националните програми за земјоделство и рурален развој.
Секторот на ГО може да игра значајна улога во процесот на постигнување одржлив рурален развој и да даде поттик за транзиција во развој што ги задоволува потребите на сегашноста, без да се загрози можноста на идните генерации да ги задоволат своите потреби. Граѓанскиот сектор може активно да се залага и да ја застапува оваа цел, да учествува во процесот на одлучување и да влијае на локалните и националните власти да создадат услови за одржлив развој и заштита на животната средина, со акцент на зелената економија и зеленото претприемништво.
Поттикнати од ова, мрежите за рурален развој на Северна Македонија, Црна Гора, Србија, БиХ, Албанија, Косово и Хрватска обединети преку Балканската мрежа за рурален развој (BRDN) создадоа и од април 2018 година започнаа со спроведување на тригодишен сеопфатен проект „Вмрежување и застапување за зелена Економија “-NAGE. Целта на проектот е да обезбеди поддршка во зајакнувањето на политиката и влијанието на донесувањето одлуки на Балканската мрежа за рурален развој (BRDN) и граѓанските организации кои се нејзини членки, преку вклучување во земјоделската и руралната програма и процесите на реформа на политиката за воведување на концептот на зелена економија. Проектот ќе придонесе за подигање на свеста на руралното население за прашањата за заштита на животната средина, со цел да се промени нивната перцепција дека станува збор за дополнителни трошоци кои дополнително ја оптоваруваат нивната тешка економска состојба во перспектива за развој на претприемништвото и можност за рурална диверзификација. За да го сторат тоа, партнерите ќе работат на:
1) развој на капацитетот на малите рурални граѓански организации за зајакнување на нивната улога на застапници за земјоделски и рурални реформи (Посебна цел 1)
2) воведување на концептот на зелената економија преку промотивна кампања и под-грантови за поддршка на малите рурални граѓански организации со што во пракса ќе се пимени овој концепт и ќе се обезбедат докази за неговите ефекти (Посебна цел 2); и
3) развивање на решенија и политики засновани на докази, во соработка со академската заедница и имплементација на модел за застапување заснован на права, за да се овозможи приближување на националните програми за рурален и земјоделски развој кон заедничката земјоделска политика - CAP на ЕУ (Посебна цел 3). 
Доделувањето на мали грантови за имплементација на иницијативи на граѓански организации од целните земји ќе овозможи спроведување на проекти важни за локалните заедници и во исто време, зајакнување на капацитетот на помалите граѓански организации преку сеопфатен процес, вклучително и обуки, менторски активности и практична примена на стекнатото знаење.

Во рамките на овој повик се планира да се доделат грантови за реализација на иницијативи насочени кон иницирање и пилотирање на зелено претприемништво на 36 мали граѓански организации од целните земји
 .
Со овој повик, Мрежата за рурален развој на Северна Македонија како договорен орган планира на 6 мали граѓански организации од Северна Македонија да им додели грантови за пилот проекти за зелено претприемништво.
1. ЦЕЛ НА ПОВИКОТ 
Целта на овој Повик за предлог проекти е да се иницираат и пилотираат проекти за зелено претприемништво кои ќе ги имплементираат мали граѓански организации.

Покрај тоа, под-грантирањето се очекува да придонесе за зајакнување на локалните ГО преку градење на капацитети и спроведување на нивните иницијативи како и за подигнување на целокупната свест за важноста на зелената економија, зеленото претприемништво и работата на граѓанските организации.
2. ОЧЕКУВАНИ РЕЗУЛТАТИ  

•  Доделување на под- грантови на 36 граѓански организации од 6 земји во вкупен износ од 126.000 евра;
• 36
 активности на зелено претприемништво спроведени од мали граѓански организации;
•  Работата и важноста на локалните ГО, промовирана кај пошироката јавност;

Понатаму, ефектите од спроведените активности на зеленото претприемништво ќе бидат следени и мерени за да се предвидат ризиците, да се оценат пречките со кои ГО се соочуваат за време на спроведувањето, како и пристап до јаките и позитивни ефекти на спроведените проекти, со цел да се дефинираат решенија засновани врз докази кои ќе се користат за  политики кои ќе бидат воведени во легислативата и ќе придонесат за одржливо воведување на концептот на зелено претприемништво во земјите претставени од проектот.
3.  КРИТЕРИУМИ ЗА ПОДОБНОСТ 
Во рамките на овој Повик има три групи на критериуми за подобност кои се однесуваат на:
1) Актерите, вклучувајќи:
             •  Апликант, т.е. субјектот што го доставува предлог-проектот (подобност дефинирана во точка 4.1.1),
             •  Соработници, доколку ги има (подобност дефинирана во точка 4.1.2)
2) Активности
            • Активности за кои може да се додели грант (подобност дефинирана во точка 4.2.5);
3) Трошоци
           •  Видови на трошоци што може да се земат предвид при утврдување на висината на грантот (подобност дефинирана во точките 4.3.2, 4.3.3 и 4.3.4)
4.1 ОПШТИ ПРАВИЛА НА ПОВИКОТ ЗА ПРЕДЛОЗИ 
4.1.1 Кој може да аплицира? 
Организациите регистрирани во согласност со постојните закони на Северна Македонија, кои ги исполнуваат следниве услови имаат право да аплицираат во рамките на овој Повик:
• да бидат правни лица и
• да бидат непрофитни и
• да бидат државјани на Северна Македонија
• да бидат регистрирани најмалку 12 месеци пред крајниот рок за поднесување на предлог-проекти
И да бидат регистрирани како непрофитни организации со главен фокус на делување во една од следните области

•  земјоделство и рурален развој
• ГО за еколошка заштита и заштита на животната средина
• социо-економски развој односно ГО кои функционираат како социјални претпријатија
• образование, социјални политики и услуги, младинска работа и политики, економско зајакнување на жените, волонтирање и слично.
Ако му се додели договорот за грант, апликантот ќе стане корисник идентификуван како координатор во договорот за грант. Координаторот е главен соговорник на договорниот орган. Претставува и делува во име на сите други соработници (доколку има) и го координира дизајнирањето и спроведувањето на дејствијата. Координаторот е директно одговорен за подготовка и управување со активноста/проектот.

Забелешка: Поединци, политички партии, меѓународни и странски организации, владини институции и религиозни организации не можат да учествуваат на овој Повик за предлог проекти.
4.1.2 Соработници 
Не е задолжително да имате соработници во рамките на овој Повик.
Доколку се вклучени во проектот, соработниците може да бидат граѓански организации, локални власти, државни органи и јавни институции. Таквите соработници играат вистинска улога во спроведување на активностите, но не може да добијат финансирање од грантот, со исклучок на дневници или патни трошоци.
Соработниците, доколку ги има, мора да бидат наведени во Образецот за апликација, дел VII - „Соработници“.
4.2 ПОДОБНИ ПРОЕКТИ: АКТИВНОСТИ ЗА КОИ МОЖЕ ДА СЕ ПОДНЕСЕ ПРОЕКТ 
4.2.1 Дефиниција 
Под проект се подразбира дејство кое е составено од низа активности.
4.2.2 Времетраење
Планираното времетраење на проект не смее да биде помалку од 3 месеци ниту повеќе од 6 месеци. 
4.2.3 Место на имплементација 
Проектните активности мора да се имплементираат на територијата на Северна Македонија. 
4.2.4 Подобни сектори или теми 
Овој повик е наменет за граѓански организации кои работат во една или повеќе од следниве тематски области:

• одржлив развој, заштита на животната средина и климатските промени,
• социо-економски развој,
• образование,
• социјални политики и услуги,
• младинска работа и политики,
• економско зајакнување на жените,
• волонтирање,
• земјоделство и рурален развој.
4.2.5 Видови на активности кои може да се финансираат од овој Повик 
            Видови активности што може да се финансираат во рамките на овој повик (списокот не е ограничен):
• Претприемачки активности со голема чувствителност на проблемите со животната средина (зелено претприемништво)
• Активности со нето позитивен ефект врз природната средина
• Активности за зачувување на животната средина и пејзажот
• Зелени активности кои придонесуваат за одржлива иднина на руралните области
• Обука и патувања на терен поврзани со зеленото претприемништво
• Организација на конференции, тркалезни маси, работилници и семинари (ограничен број во однос на денови и настани по предложениот проект) поврзани со зеленото претприемништво
• Подготвување на препораки за политика или законодавство за „позеленување“ на економијата во руралните области
• Едукативни кампањи за концептот на зелена економија
• Објавување брошури, прирачници за најдобри практики
• Тестирање на иновативни пристапи
• Пилот активности за генерирање приходи насочени кон обезбедување континуитет на проектните активности по завршувањето на договорот;
• Активности насочени кон обезбедување соодветен пристап до малите граѓански организации и другите видови локални невладини организации.
4.2.6 Неподобни видови на проекти 
· Проектни активности кои се однесуваат само или главно на индивидуални спонзорства за учество на работилници, семинари, конференции и конгреси;
· активности кои се однесуваат само или главно на индивидуални стипендии за обуки или курсеви за обука;
· активности што се однесуваат само или главно на „еднократни“ конференции и слични настани;
· активности кои се однесуваат само или главно на академски истражувања и/или физибилити студии;
· активности кои се однесуваат само или главно на инфраструктурни инвестиции и/ или набавка на опрема;
· активности поврзани со политичките партии или од политичка /партиска природа;
· активности кои се однесуваат на пружање на помош при итни случаи и добротворни донации;
· активности што спаѓаат во општите активности на надлежните државни институции или службите на државната управа, вклучително и локалната самоуправа;
· активности во врска со: тутунската индустрија (CAEN код 16), производство на алкохолни дестилирани пијалоци (CAEN код 1591), оружје и муниција (CAEN код 296).
4.2.7 Број на апликации по апликант 
Апликантот не може да достави повеќе од една апликација на овој Повик за предлог проекти.
Апликантот може да биде вклучен како соработник, но само во уште една дополнителна апликација под овој Повик за предлог проекти.
4.3 ФИНАНСИСКА ПОДДРШКА 
4.3.1 Распределување на средствата 
Целокупната индикативна сума достапна за финансиска поддршка на граѓанските организации за спроведување на нивните проекти во рамките на овој Повик за предлози е 126,000 ЕУР, или 21,000 ЕУР по земја.
Секое барање за грант за одделни проекти мора да изнесува во рамките на следниве суми:  


• Минимален износ на грантот 3.000 ЕУР
• Максимален износ на грантот 3.500 ЕУР
Секој предлог-проект што бара грант кој не спаѓа во горенаведените износи нема да биде прифатен. Со овој Повик не е предвидено кофинансирање од страна на апликантот.  

Договорниот орган го задржува правото да не ги додели сите средства што се достапни според овој Повик.
Се препорачува трошоците во рамките на буџетот 1 - Човечки ресурси и 4 - Локалната канцеларија да не надминува 35% од вкупните побарани средства.
4.3.2 Подобност на трошоци 
Единствено „прифатливите трошоци“ ќе бидат покриени со грант. Категориите трошоци што се прифатливи и што се неприфатливи се наведени подолу. Буџетот е и проценка на трошоци и максимална висина на вкупните „прифатливи трошоци“. 
Надоместокот за прифатливи трошоци се заснова на реалните трошоци направени од страна на корисникот(иците на грантот).  

Препораките за доделување грант секогаш подлежат на услов проверките што претходат на потпишувањето на договорот за грант да не откриваат проблеми кои бараат измени во буџетот (како што се аритметички грешки, неточности, нереални трошоци и неприфатливи трошоци). Проверките може да доведат до зголемени барања за појаснување и може да го доведат Договорниот орган да наметне измени или намалувања за да ги реши ваквите грешки или непрецизности.

Затоа, во интерес на апликантите е да обезбедат реален и економичен буџет.

Критериум за подобност на трошоци 
Прифатливите трошоци се реалните трошоци направени од страна на Координаторот кои ги исполнуваат следните критериуми:

а) тие се направени за време на спроведување на активноста, како што е наведено во член 2 од Договорот за грант. Особено:

             (i) Трошоците за услуги и работи мора да се однесуваат на активности извршени во текот на периодот на спроведување на проектот. Трошоците за набавки мора да се однесуваат на достава и инсталација на предмети во текот на периодот за спроведување.  Потпишување на договор, издавање налог, или преземање обврски за трошоци во текот на периодот за имплементација за идно вршење на услуги, работи или набавки по истекот на периодот за спроведување не го исполнуваат ова барање.   
(ii) направените трошоци треба да бидат платени пред поднесувањето на конечните извештаи. Тие може да се платат и потоа, под услов да се наведени во конечниот извештај заедно со предвидениот датум на плаќање;

б) тие се наведени во  предвидениот севкупен буџет за активноста;
в) тие се неопходни за имплементација на активноста;


г) можат да се идентификуваат и да се проверат/потврдат, особено доколку се евидентираат во сметководствената евиденција на Координаторот и се утврдени според сметководствените стандарди и вообичаените сметководствени практики за трошоци што се применуваат за Координаторот;

д) ги исполнуваат барањата на применливото даночно и социјално законодавство;

ѓ) тие се разумни, оправдани и ги исполнуваат барањата на доброто финансиско управување, особено во поглед на економичност и ефикасност.
4.3.2 Подобни директни трошоци 
За да се бидат прифатливи трошоците согласно овој Повик за предлози, тие мора да се класифицираат како:
а) трошоци за вработени/персонал назначен за спроведување на активноста, што одговараат на реалните трошоци за бруто плата вклучително и трошоците за социјално осигурување и други трошоци поврзани со плати; платите и трошоците не смее да ги надминат оние што нормално ги сноси Корисникот(иците), освен доколку тоа не е   оправдано со приказ дека е неопходно да се спроведе активноста;

б) патни трошоци и трошоци за издржување на вработените и други лица кои учествуваат во активностите, под услов тие да не ги надминат трошоците што нормално ги сноси Корисникот(иците) согласно правилата и прописите што се применуваат во Северна Македонија;   

в) трошоците за набавка за мала опрема (нова или користена), материјали и инпути специјално наменети за спроведување на целите на проектот, под услов да се пренесе сопственоста на крајот на проектот. 
Трошоците за набавка на мала опрема не смеат да надминат 20% од вкупниот буџет на проектот.
г) трошоци за амортизација, изнајмување или закуп/лизинг за опрема (нова или користена) и материјали што се специјално наменети на целите на проектот;

д) трошоци за потрошен материјал;

ѓ) трошоци за услуги, договори за набавка и работа доделени од страна на  Координаторот за целите на проектот;

е) трошоци што директно произлегуваат од барањата на Договорот (ширење на информации, проценка специфична за активноста, ревизија, преводи, репродукција, осигурување, итн.) вклучително и трошоците за финансиски услуги (особено трошоците за пренесување и финансиски гаранции онаму каде што се бара согласно Договорот); 

ж) давачки и даноци, вклучувајќи ДДВ што се платени и не може да се повратат.
4.3.4 Неподобни трошоци: 
• наплата на долгови и трошоци за долгови (камата);
• канцелариска опрема;
• одредби за загуби или потенцијални идни обврски;
• трошоци пријавени од страна на Координаторот и финансирани со друга активност или работна програма;
• загуби при разменатна валутата;
• давање кредит на трети лица;
• набавка на земјиште или згради/објекти
• непарични трошоци;
• трошоци за плати на персоналот на националните и локалните администрации.
Во образецот за буџет има табела „Оправдување на предвидените трошоци“ “  во кој апликантите мора да за секој ред во буџетот да го наведат следново:   


• наративно објаснување за секоја буџетска линија, прикажувајќи ја неопходноста на трошоците и нивната поврзаност со проектот (на пр. со наведување на проектните активности или резултатите од описот на проектот)

• оправдување на пресметката на предвидените трошоци (имајте во предвид дека проценката треба да се заснова на реалните трошоци)
4.3.5 Методи на плаќање 
Исплатата на средствата за предлог проектите што се одобрени ќе се изврши последователно, по одобрување на трошоците од страна на Договорниот орган, во согласност со Договорот за грант. (Анекс Е)
5 КАКО ДА СЕ ПОДГОТВАТ И ИСПРАТАТ ПРЕДЛОГ-ПРОЕКТИ 
Предлог-проектите мора да бидат доставени на локален јазик со резиме на апликацијата на англиски јазик, во согласност со упатствата кои се наведени во ова Упатство и формуларот за апликација.
Апликациите кои се рачно напишани нема да бидат прифатени.
Апликантите мора да го достават пополнетиот пакет на апликации кој се состои од:
А.Формулар за апликација (вклучувајќи и потпишана и запечатена Изјава на апликантот и пополнета листа за проверка)
Б. Буџет (двата листа да се пополнети - буџет и оправдување)
кој мора да се достави на nagegranting@gmail.com до 1 мај, 2020 година, до 23:59 часот. Само поднесоците наведени во ова Упатство и формуларите наведени на списокот за проверка ќе бидат евалуирани. Не испраќајте дополнителни документи освен ако не е конкретно наведено на формуларот за апликација. Потенцијалните кандидати можат да испратат прашања во врска со Програмата за грантови или за документите што треба да се достават на истата адреса за е-пошта споменати погоре до 21 април, 2020 година. Прашања и одговори со важни белешки за апликантите ќе бидат објавени на
http://ruralnet.mk/en/networking-and-advocacy-for-green-economy/ не подоцна од 24 април, 2020 година.  
Со пакетот за апликација, апликантите мора да ги достават следниве придружни документи:
• Копија од Одлуката на надлежниот орган за упис на ГО во Регистарот за апликантот (со видлив потпис и печат на надлежниот орган); 
• Копија од Статутот на организацијата за апликантот (со видлив потпис и печат на овластениот претставник на ГО);
• Копија од билансот на состојба и билансот на успех на организацијата за 2017
, 2018 и 2019 година за апликантите;
• Оригинален документ за правното лице на апликантот (Анекс Ц во пакетот со апликации) потпишан и запечатен од овластен претставник на организацијата. Документот се пополнува по електронски пат; 
• Оригинален формулар за финансиска идентификација на апликантот (Анекс Д во пакетот со апликации) потпишан и запечатен од овластен претставник на апликантот и заверен од банката во која апликантот има сметка. Документот се пополнува по електронски пат; 

Доколку горенаведените документи не се доставени со пакетот за апликација, предлог- проектот може да биде одбиен.
Пакетот за апликација и придружните документи мора да бидат доставени преку е-пошта со наслов „Поддршка на граѓанските организации во рамките на проектот NAGE - Вмрежување и застапување за зелена економија“.
                Нецелосните апликации, апликациите испратени по факс или кое било друго средство што не е пропишано со овие упатства, апликации испратени по пошта, или рачно доставени или испратени по истекот на крајниот рок, нема да бидат земени во предвид.
Апликантите мора да потврдат дека нивните пакети за аплицирање и придружни документи се целосни со користење на списокот за проверка. Нецелосните апликации можат да бидат одбиени.

Граѓанските организации чии проекти ќе бидат наградени, ќе добијат менторска и советодавна поддршка за време на спроведувањето на проектот.
6 ЕВАЛУАЦИЈА И СЕЛЕКЦИЈА НА ПРЕДЛОГ ПРОЕКТИ 
Предлог проектите ќе бидат разгледани и оценети од Договорниот орган со можност за помош од надворешни оценувачи. Сите апликации ќе бидат проценети во согласност со чекорите и критериумите опишани во текстот подолу.

Доколку при евалуацијата на предлог-проектите се утврди дека предлог-проектот не ги исполнува критериумите за подобност наведени во делот 4, предлог-проектот ќе биде одбиен врз таа единствена основа.

Евалуацијата на предлог-проектите ќе се направи во две фази.
6.1 Прва фаза: Отворање, административна проверка на предлог проектите и верификација на подобноста на апликантите 
             За време на отворањето и административната проверка, ќе се оцени следното:
• Дали е исполнет крајниот рок. Во спротивно, апликацијата автоматски ќе биде одбиена.
• Дали пакетот за аплицирање ги исполнува сите критериуми наведени во списокот за проверка (поглавје VIII од формуларот за апликација). Ако некоја од бараните информации недостасува или не е точна, апликацијата може да биде одбиена само по таа основа   и апликацијата нема да се оценува понатаму.
• Верификацијата за подобност ќе се изврши врз основа на придружните документи што ги бара Договорниот орган.
               - Изјавата од подносителот на барањето/апликантот (дел VI од формуларот аа апликација) ќе    биде вкрстено проверена со придружните документи доставени од апликантот. Секој придружен документ кој недостасува или кое било несогласување помеѓу изјавата од апликантот и придружните документи може да доведе до отфрлање на апликацијата  единствено врз таа основа.
            - Подобноста на апликантите ќе биде верификувана според критериумите утврдени во дел 4.1.
6.2  Втора фаза: Евалуација на предлог-проекти 
Предлог- проектите кои ќе го поминат овој преглед ќе бидат дополнително оценети за нивниот квалитет, вклучително и предложениот буџет и капацитетот на апликантите. Користените критериуми за проценка се прикажани подолу во табелата. Постојат два вида критериуми за оценување: критериуми за избор и критериуми за доделување на грант.
Критериумите за селекција помагаат да се проценат оперативниот и финансискиот капацитет на апликантот и се користат за да се потврди дека тие
 
· имаат стабилни и доволни извори на финансии за да ја одржат својата активност во текот на предложената активност и, каде што е соодветно, да учествуваат во нејзиното финансирање (пред-финансирање); 
· имаат капацитет за управување, професионални компетенции и квалификации потребни за успешно завршување на предложената активност.
Критериумите за доделување на грант помагаат да се процени квалитетот на апликациите во однос на целите и приоритетите утврдени во упатствата и да се доделат грантови за проекти кои ја зголемуваат целокупната ефективност на Повикот за предлози. Тие помагаат да се изберат апликации за кои Договорниот орган може да биде уверен дека се согласно неговите цели и приоритети. Тие ја опфаќаат релевантноста на активноста, нивната доследност со целите на Повикот за предлози, квалитетот, очекуваното влијание, одржливоста и економичноста на трошоците.

Табелата за евалуација е поделена на делови. Во секој дел се добиваат од 1 до 20 поени. 

	Критериуми 
	Објаснување 
	Збир 

	1. Искуство и капацитет на апликантот 
	· Дали апликантот поседува неопходна експертиза и искуство за спроведување на активноста?
	20

	2. Релевантност на проектот 
	· Колку е релевантен предлог проектот за целите на Повикот и еден или повеќе индикатори на проектот NAGE?
· Колку е релевантен предлогот за потребите и ограничувањата на целните групи и крајните корисници?
· Колку се јасно дефинирани и стратешки избрани оние кои се вклучени (крајни корисници, целни групи)? Дали нивните потреби се јасно дефинирани и дали предлог проектот соодветно ги адресира тие потреби?
	20

	3. Квалитет на предлог-проектот 

	· Дали целите и резултатите на проектот се остварливи во наведениот временски период и достапниот буџет?

· Колку е кохерентен целокупниот дизајн на активноста?
	20

	4. Влијанието на проектот врз подобрувањето на тематската област 
	· Какви подобрувања носи предлог проектот врз тематската област?

· Како го подобрува одржливиот развој на локалните заедници?
	20

	5. Економичност 
	· Дали проектните активности се соодветно рефлектирани во буџетот?

· Дали цените се во согласност со постојните цени на пазарот?

· Дали очекуваните резултати се задоволителни во однос на буџетот?
	10

	6. Одржливост на проектот 
	· Како ќе се одржат резултатите од проектот во иднина?
-      Дали активноста може да има повеќекратен ефект?
	10

	Вкупен број на поени 
	100


Деталните критериуми за утврдување на точниот износ на финансиска поддршка што ќе бидат земени предвид при процесот на селекција вклучуваат:
- Претходно искуство и капацитет на апликантот;
- Баран буџет наспроти број на корисници;
- Ефикасност на трошоците за предложените активности и резултати;
- Трошоци во согласност со просечните пазарни трошоци;
- Влијание врз целните групи и крајните корисници на грантот;
- Изводливост и можност за проширување на идејата;
- Ефект врз природната средина.
По евалуацијата, апликациите ќе бидат рангирани според нивниот резултат. Во случај на заштеда, преостанатите средства може да се користат за финансирање на дополнителни грантови според нивниот резултат.

Покрај тоа, ќе се изготви резервен список на предлог проекти според истите критериуми. Овој список ќе се користи доколку корисникот на доделениот грант не успее да започне со спроведување на активности во предвидената временска рамка на проектот.

Списокот на проекти за кои се доделени грантови ќе биде објавен на http://ruralnet.mk/en/networking-and-advocacy-for-green-economy/ 
7 ИЗВЕСТУВАЊЕ ЗА ОДЛУКАТА НА ДОГОВОРНИОТ ОРГАН 
7.1 Содржина на одлуката 
Апликантите ќе бидат известени за одлуката на Договорниот орган во врска со нивните предлог-проекти во писмена форма, а доколку нивниот предлог биде одбиен, ќе бидат наведени и причините за таквата негативна одлука согласно табелата за бодување.
Апликантот кој верува дека е оштетен поради грешка или неправилност во текот на постапката на доделување на грант може да поднесе тужба. Погледнете во дел 2.4.15 од Практичниот водич за надворешни активности на ЕУ http://ec.europa.eu/europeaid/prag/preliminVersions.do (верзија 2016.0). 
7.2 Услови за имплементација 
По одлуката за доделување грант, на секој избран апликант ќе му биде понуден договор за грант. Со потпишувањето на Договорот за грант, апликантите ги прифаќаат договорните услови. Во случај на потреба, појаснувањето на буџетот може да се направи пред потпишувањето на договорот.

          Договорите за грант ќе бидат потпишани на македонски и англиски јазик.
8. ВИДЛИВОСТ 
Апликантите мора да ги преземат сите неопходни чекори за да го објават фактот дека Европската унија ја финансира или ко-финансира активноста. Доколку е можно, активностите кои се целосно или делумно финансирани од Европската унија мора да вклучуваат активности за информирање и комуникација со цел да се подигне свеста за специфична или општа публика за причините за активноста и поддршката на ЕУ за  во засегнатите земја или регион, како и резултатите и влијанието од ваквата поддршка.
Апликантите мора да ги почитуваат целите и приоритетите и да гарантираат видливост на финансирањето на ЕУ (видете го Прирачникот за комуникација и видливост за надворешните активности на ЕУ, кои се наведени и објавени од Европската комисија на https://ec.europa.eu/europeaid/communication-and-visibility-manual-eu-external-actions_en) (двете верзии од 2010 и 2018 година треба да се следат).
Од апликантите се бара да посветат посебно внимание на комуникацијата, видливоста и односите со медиумите преку намена на средства за да се договорат активности за видливост на медиумите, онлајн и офлајн, на експерт за комуникации или специјализирана прес агенција или агенција за медиуми и медиумски услуги.
9. ИНДИКАТИВНА ВРЕМЕНСКА РАМКА 
	
	Датум 
	Време 

	Краен рок за барање на појаснувања од страна на Договорниот орган
	21.04.2020
	-

	Последен датум за давање на појаснувања од страна на Договорниот орган
	24.04.2020
	-

	Краен рок за доставување на предлог-проекти
	01.05.2020

	23:59

	Известување за апликантите за резултатите од евалуацијата
	22.05.2020 *
	-

	Потпишување на договор 
	26.05.2020
	-


*Датумите може да се променат во тек на процедурата на Повикот за предлози 

10. ЛИСТА на АНЕКСИ 
Документи кои треба да се комплетираат 
Анекс A:
Формулар за апликацирање за грант (формат во Word)
Анекс Б:
Буџет (формат во Excel)

Анекс В:
Документ за правно лице 
Анекс Г:
Формулар за финансиска идентификација
документи за информирации 
Анекс Д:
Договор за грант 
-
Анекс I-Модел на периодичен и финален наративен извештај 
-
Анекс II Формат за финансиски извештај 
-
Анекс III – Стандарден формат за пренос на сопственост на средства [image: image1.png]



� Црна Гора, Србија, Босна и Херцеговина, Северна Македонија, Албанија и Косово


� 6 проекти по целна земја


� За Граѓански Организации регистрирани пред 2017







